
ᓇᐃᓈᖅᓯᒪᔪᖅ, ᐃᓄᓕᒫᓂᒃ ᐊᐱᖅᓱᐃᓂᖅ, ᐃᒪᕐᒧᑦ ᐱᔪᓐᓇᐅᑎ #1AR-NAN0914, ᓄᑖᕈᕆᐊᖅᑎᑕᐅᓂᖓᓄᑦ ᐆᒃᑑᑎ  

 

ᐃᓄᓕᕆᔨᑐᖃᒃᑯᑦ ᑲᓇᑕᒥ (ᐃᓄᓕᕆᔨᑐᖃᒃᑯᑦ) ᐃᓚᐅᕝᕕᒋᔭᖃᖃᑕᐅᔪᖅ ᓄᓇᕗᒻᒥ ᐃᒪᓕᕆᔨᖏᑦ ᑲᑎᒪᔨᖏᑦ 
ᕿᒥᕐᕈᐊᕐᓂᖏᓐᓂᒃ ᑳᓐᓯᖕᑯ Type ‘A’ ᐃᒪᕐᒧᑦ ᐱᔪᓐᓇᐅᑎᖏᑦᑕ ᓄᑖᕈᕆᐊᖅᑎᑦᑎᓇᓱᖕᓂᖏᓐᓂᒃ ᓇᓂᓯᕕᖕᒥ 
ᐅᔭᕋᖕᓂᐊᕐᕕᖕᒧᑦ. ᒪᓕᒃᖢᒍ ᒐᕙᒪᑐᖃᒃᑯᑦ ᒪᓕᒐᖏᑦ, ᐃᓄᓕᕆᔨᑐᖃᒃᑯᑦ ᑲᒪᒋᔭᖃᕆᐊᖃᖃᑎᒋᔭᖏᑦ ᓄᓇᕗᒻᒥ ᐃᒪᓕᕆᔨᑦ 
ᑲᑎᒪᔨᖏᑦ ᓴᐳᒻᒥᓂᕐᒥᒃ ᐃᒪᑦᑎᐊᕙᖕᓂᒃ ᓄᓇᕗᒻᒥ. ᓄᑖᕈᕆᐊᕐᓂᕐᒧᑦ ᐆᒃᑑᑎ ᓄᑖᕈᕆᐊᖅᑎᑕᐅᓇᓱᒃᑐᖅ ᒫᓐᓇᐅᔪᖅ 
ᐱᔪᓐᓇᐅᑎᒋᔭᖅ ᐊᑐᕈᓐᓃᓕᓛᕐᒪᑦ ᒫᑦᓯ 31, 2014−ᒥ. 

ᐃᓄᓕᕆᔨᒃᑯᑦ ᐃᓚᖏᓐᓂᒃ ᐃᓱᒫᓘᑎᖃᖅᑐᑦ ᐱᔾᔪᑎᒋᓪᓗᒍ ᓄᑖᕈᕆᐊᕐᓂᕐᒧᑦ ᐆᒃᑑᑕᐅᔪᖅ. ᑖᒃᑯᐊ ᐃᓱᒫᓘᑕᐅᔪᑦ ᐱᓗᐊᖅᑐᒥᒃ 
ᐱᔾᔪᑎᖃᖅᑐᑦ ᓴᓗᒻᒪᖅᓴᖅᑕᐅᓂᖏᑦ ᐊᒥᐊᒃᑰᔪᑦ ᓱᖅᓯᒪᔪᑦ.  
 
ᑖᒃᑯᐊ ᐃᓱᒫᓘᑕᐅᔪᑦ ᑲᒪᒋᔭᐅᑦᑎᐊᕐᓂᐊᖁᓪᓗᒋᑦ, ᐃᓄᓕᕆᔨᑐᖃᒃᑯᑦ ᓇᓗᓇᐃᖅᓯᓯᒪᔪᑦ ᐊᑐᓕᖁᔭᒥᓂᒃ 
ᑲᑦᑐᖅᓯᒋᐊᓪᓗᐊᖅᑐᓂᒃ ᐱᑕᖃᕈᓐᓃᓕᖅᑎᑦᑎᓪᓗᐊᖅᑐᓂᒡᓘᓐᓃᑦ ᐊᒃᑐᐊᔪᓐᓇᖅᑐᓂᒃ ᐃᒪᐅᑉ ᐱᐅᑎᒋᓂᖓᓂᒃ. ᐅᓇᓂ 
ᑎᑎᕋᖅᑕᐅᓯᒪᔪᑦ ᐊᕐᕕᓂᓖᑦ ᐃᓄᓕᕆᔨᑐᖃᒃᑯᑦ ᐊᑐᓕᖁᔭᖏᑦ: 

 
1) ᐃᓄᓕᕆᔨᑐᖃᒃᑯᑦ ᐊᑐᓕᖁᔨᔪᑦ ᐱᔪᓐᓇᐅᑎᓕᔭᖅᑐᖅ ᓇᓗᓇᐃᖅᓯᑦᑎᐊᖁᓪᓗᓂᐅᒃ ᑭᖑᓂᐊᓂ ᓄᓇ 

ᓴᓗᒻᒪᖅᓴᖅᑕᐅᓯᒪᔪᖅ ᑭᓱᒧᑦ ᐊᑐᖅᑕᐅᖅᑕᐅᓛᕐᒪᖔᖅ ᓇᓂᓗ ᑐᐅᖅᑯᖅᑕᓛᕐᒪᖔᑦ ᐊᑯᓂᐅᙱᑦᑐᒧᑦ ᐊᑯᓂᐅᔪᒧᓪᓗ.  
 

2) ᐃᓄᓕᕆᔨᑐᖃᒃᑯᑦ ᐊᑐᓕᖁᔨᔪᑦ ᐱᔪᓐᓇᐅᑎᓕᔭᖅᑐᖅ ᑐᓂᓯᔭᕆᐊᖃᕐᓂᖓᓂᒃ ᓄᑖᙳᕆᐊᖅᑎᑕᐅᓯᒪᔪᒥᒃ 
ᑮᓇᐅᔭᖃᑦᑎᐊᖅᑎᒋᓂᕐᒥᓄᑦ ᓇᓗᓇᐃᖅᑕᐅᓯᒪᔪᒥᒃ ᐅᔭᕋᖕᓂᐊᕐᕕᓕᒫᒧᑦ ᐃᓚᐅᓪᓗᑎᒃ, ᑭᒡᓕᒋᙱᓪᓗᓂᒋᑦ, 
ᐊᓯᔾᔨᖅᑎᑕᐅᔪᑦ ᓄᓇᒥᒃ ᓴᓗᒻᒪᖅᓴᐃᔾᔪᓰᑦ. 

 
ᐊᒡᒋᖅᑐᑦ ᑎᓴᒪᑦ ᐊᑐᓕᖁᔭᐅᔪᑦ ᐱᔾᔪᑎᖃᓪᓗᐊᑕᖃᖅᑐᑦ ᐱᔪᓐᓇᐅᑎᓕᔭᖅᑑᑉ ᐊᑐᓛᕈᒪᔭᖓᓂᒃ ᐱᕚᓪᓕᖅᑎᑕᐅᓂᖏᓐᓄᑦ 
ᓱᕈᖅᓯᒪᓪᓗᐊᑕᖅᑐᓄᑦ ᓴᓗᒻᒪᖅᓴᐃᓂᕐᒧᑦ ᑐᕌᒐᑦ 

 
3) ᐃᓄᓕᕆᔨᑐᖃᒃᑯᑦ ᐊᑐᓕᖁᔨᔪᑦ ᐱᔪᓐᓇᐅᑎᓕᔭᖅᑐᑦ ᐅᓂᒃᑳᖁᓪᓗᓂᐅᒃ ᓄᓇᐅᑉ ᖃᓄᐃᑦᑑᓂᖏᓐᓂᒃ, ᓇᓕᐊᒃ 

ᐆᒃᑐᖅᑕᐅᓚᐅᕐᒪᖔᑕ, ᑕᒪᐃᓐᓂ ᐋᖅᑭᐅᒪᓂᖓᒍᑦ ᐃᓚᐅᕈᑎᒃᓴᖏᑎᒍᓪᓗ ᐅᓂᒃᑳᖁᓪᓗᓂᐅᒡᓗ ᖃᓄᐃᒻᒪᑦ 
ᐅᖅᓱᐊᓗᒃᓴᖅ ᓇᓗᓇᐃᖅᓯᔾᔪᑕᐅᔪᓐᓇᕐᒪᖔᑦ ᒑᓴᓖᕐᒧᑦ/ᑐᑯᑐᒃᓯᐅᒻᒧᑦ ᓱᕈᖅᓯᒪᔪᓂ.  

 
4) ᐃᓄᓕᕆᔨᑐᖃᒃᑯᑦ ᐊᑐᓕᖁᔨᔪᑦ ᐱᔪᓐᓇᐅᑎᓕᔭᖅᑐᑦ ᓇᓗᓇᐃᖅᓯᖁᓪᓗᓂᒋᑦ ᐅᓂᒃᑳᖁᓪᓗᓂᒋᓪᓗ ᖃᓄᐃᑦᑐᓂᒃ 

ᐊᑐᕐᓂᐊᕐᒪᖔᑕ ᐆᒪᓂᖃᖅᑐᓄᑦᐲᔭᐃᙱᓪᓗᑎᒃ ᓴᓗᒻᒪᖅᓴᐃᓂᕐᒧᑦ. ᐃᑲᔫᑎᖃᑦᑎᐊᕐᓂᖏᑦ 
ᓄᑖᙳᖅᐸᓪᓕᐊᔪᓂᙶᖅᑐᑦ ᐱᔾᔪᑎᒋᓪᓗᒍ ᐊᕙᑎᐅᑉ ᖃᓄᐃᓕᖓᓂᖓ ᐊᑐᖅᑕᐅᓪᓗᐊᖅᑐᑦ.  
 

5) ᐃᓄᓕᕆᔨᑐᖃᒃᑯᑦ ᐊᑐᓕᖁᔨᔪᑦ ᐱᔪᓐᓇᐅᑎᓕᔭᖅᑐᑦ ᑐᓂᓯᖁᓪᓗᓂᒋᑦ ᓄᑖᖑᓛᓂᒃ ᖃᐅᔨᓴᕐᓂᒃᑯᑦ ᓴᖅᑭᓯᒪᔪᓂᒃ 
ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ ᕿᒥᕐᕈᐊᖅᑕᐅᒃᑲᓐᓂᕐᓂᐊᕐᒪᑕ, ᑖᒃᑯᐊ ᓴᖅᑭᑦᑐᑦ ᑐᙵᕕᒋᔭᐅᖕᒪᑕ 
ᐊᑐᖅᑕᐅᔪᒪᔪᒧᑦ. 
 

6) ᐃᓄᓕᕆᔨᑐᖃᒃᑯᑦ ᐊᑐᓕᖁᔨᔪᑦ ᓴᙱᓂᖅᓴᐅᖁᓪᓗᓂᔾᔪᒃ ᐊᑐᖅᑕᐅᕙᓪᓕᐊᓕᖅᑐᖅ, ᐃᒫᒃ, ᐊᑐᖅᑕᐅᔪᖅ 
ᑐᙵᕕᖃᑐᐃᓐᓇᙱᓪᓗᓂ ᐱᕈᖅᑐᑦ ᐱᕈᖅᐸᓪᓕᐊᓂᕆᔭᖏᓐᓂᒃ ᑭᓯᐊᓂᑦᑕᐅᖅ ᐃᓚᖃᕐᒥᓗᓂ ᑯᒪᖕᓄᑦ 
ᐃᑲᔫᑕᐅᓇᔭᖅᑐᒃ. ᐊᒻᒪᒃᑲᓐᓂᖅ, ᐃᓄᓕᕆᔨᑐᖃᒃᑯᑦ ᐃᓱᒪᒃᓴᖅᓯᐅᖁᕚ ᐊᔪᐃᓐᓈᕆᔭᖃᖅᑐᖅ ᐆᒪᓂᖃᖅᑐᑦ 
ᑲᑎᖅᓱᐃᔪᓐᓇᕐᓂᖏᓐᓂᒃ ᑕᖏᕐᒥᒍᑦ ᐆᒪᔪᓐᓇᖅᑐᓄᑦ ᐱᕈᖅᑐᓂᒃ.  

 
ᐃᓄᓕᕆᔨᑐᖃᒃᑯᑦ ᑖᒃᑯᓂᖓ ᐃᓱᒫᓘᑎᒋᔭᒥᓂᒃ ᓇᓗᓇᖅᓯᑦᑎᐊᕐᓂᖅᓴᐅᔪᑦ ᐱᓕᕆᐊᖑᓯᒪᔪᓂᑦ ᕿᒥᕐᕈᐊᖅᑕᐅᓯᒪᔪᓄᑦ 
ᑎᑎᖅᑲᕐᒥᓂ ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ.  

ᐃᓄᓕᕆᔨᑐᖃᒃᑯᑦ ᐃᓚᐅᖃᑕᐅᓛᖅᑐᑦ ᐃᓄᓕᒫᓂᒃ ᐊᐱᖅᓱᐃᔪᖃᓕᖅᐸᑦ ᐃᒃᐱᐊᕐᔪᖕᒥ ᐅᐸᒃᑐᖃᕐᓗᓂ ᐊᒃᑑᐸ 8, 2014−ᒥ. 

